
Անհրաժեշտությունը։ Նախագծի ընդունման անհրաժեշտությունը պայմանավորված է տոհմային տավարաբուծության նպատակով տրամադրվող վարկի գծով «Տոհմային տավարաբուծության նախագիծ» գյուղատնտեսական կոոպերատիվի մոտ ապահովման միջոցի ոչ բավարար մակարդակով և ՀՀ կառավարության 2020 թվականի մարտի 31-ի N 416-Լ որոշման N 2 հավելվածի 16-րդ կետով՝ համաձայն որի 15,0 մլն ՀՀ դրամը գերազանցող չափով պետության համաֆինանսավորման վերաբերյալ դրական եզրակացություն տրվում է այդ մասին ՀՀ կառավարության համապատասխան որոշման ընդունմամբ:
Ընթացիկ իրավիճակը և խնդիրները։ «Տոհմային տավարաբուծության նախագիծ» գյուղատնտեսական կոոպերատիվը դիմել է «Ինեկոբանկ» ՓԲԸ-ին Կորոնավիրուսի տնտեսական հետևանքների չեզոքացման երկրորդ միջոցառման շրջանակում տոհմային տավարաբուծության զարգացման նպատակով 30,0 մլն ՀՀ դրամի վարկի ստացման համար։ Վարկն ուղղվելու է  տոհմային խոշոր եղջերավոր կենդանիների (այսուհետ՝ ԽԵԿ) ձեռքբերմանը և տրամադրվելու է 5 տարի մարման և մայր գումարի վճարման 12 ամիս արտոնյալ ժամկետներով, տարեկան փաստացի 14% տոկոսադրույքով։ ՀՀ կառավարության 2020 թվականի մարտի 26-ի N 356-Լ որոշմամբ վարկի համար նախատեսված է 70% համաֆինանսավորում։ Քանի որ համաֆինանսավորման գումարը կազմում է 21,0 մլն ՀՀ դրամ (ավելի քան 15,0 մլն ՀՀ դրամը), համաձայն ՀՀ կառավության 2020 թվականի մարտի 31-ի N 416-Լ որոշման անհրաժեշտ է համաֆինանսավորման դրական եզրակացության վերաբերյալ ՀՀ կառավարության որոշում։ Համաֆինանսավորում ստանալու հայտը բավարարում է ՀՀ կառավարության 2020 թվականի մարտի 31-ի N 416-Լ որոշման  պահանջներին, մասնավորապես, Ֆինանսական կազմակերպության միջոցներով ֆինանսավորվող մասի փաստացի տոկոսադրույքը չի գերազանցում ՀՀ դրամով 14%-ը, կոոպերատիվի կողմից սեփական ներդրումը կկազմի 15,0 մլն ՀՀ դրամ (որը պակաս չէ համաֆինանսավորման գումարի 30 %-ից), ՀՀ էկոնոմիկայի նախարարության կողմից կոոպերատիվի նախագահին տրվել է հավաստագիր (որը հանդիսանում է համաֆինանսավորման նախապայման), գյուղատնտեսական կոոպերատիվի փոխկապակցված անդամների փայերի հանրագումարը չի գերազանցում փայատիրական կապիտալի 40%-ը, «Ինեկոբանկ» ՓԲԸ-ն ՀՀ էկոնոմիկայի նախարարության Գյուղական տարածքների տնտեսական զարգացման ԾԻԳ ՊՀ Գյուղական ֆինանսավորման կառույցի հետ 2020 թվականի հուլիսի 7-ին կնքել է միջոցառմանը մասնակցության վերաբերյալ պայմանագիր։
        Տվյալ բնագավառում իրականացվող քաղաքականությունը։ 
Հանրապետության գյուղատնտեսության ոլորտում իրականացվող քաղաքականությունը նպատակաուղղված է ոլորտի զարգացմանն ուղղված պետական աջակցության ծրագրերի իրականացմանը: Հայաստանի Հանրապետությունում արտակարգ դրությամբ պայմանավորված, կորոնավիրուսի տնտեսական հետևանքների չեզոքացման երկրորդ միջոցառմամբ սահմանվում է գյուղատնտեսության ոլորտում վարկերի տոկոսադրույքների սուբսիդավորմամբ իրականացվող պետական աջակցության ծրագրերով սահմանված սուբսիդավորման չափաքանակների փոփոխություն և համաֆինանսավորման օժանդակության ձևերի կիրառում։ 
	       Կարգավորման նպատակը և բնույթը։ Սույն նախագծով առաջարկվում է «Ինեկոբանկ» ՓԲԸ-ի կողմից «Տոհմային տավարաբուծության նախագիծ» գյուղատնտեսական կոոպերատիվին տոհմային տավարաբուծության նպատակով տրամադրվող 30,0 մլն ՀՀ դրամ վարկը համաֆինանսավորել 70 %-ով՝ 21,0 մլն ՀՀ դրամ գումարի չափով։
Նախագծի մշակման գործընթացում ներգրավված ինստիտուտները և անձինք։ Նախագիծը մշակվել է Հայաստանի Հանրապետության էկոնոմիկայի նախարարության կողմից: 
        Ակնկալվող արդյունքը։ Նախագծի ընդունումը հնարավորություն կտա «Ինեկոբանկ» ՓԲԸ-ի կողմից տրամադրվելիք վարկը համաֆինանսավորել գումարի 70 %-ի չափով, որի արդյունքում «Տոհմային տավարաբուծության նախագիծ» գյուղատնտեսական կոոպերատիվը հնարավորություն կունենա Հայաստանի Հանրապետությունում 2019-2024 թվականների տավարաբուծության զարգացման ծրագրի շրջանակում ձեռք բերելու տոհմային ԽԵԿ։

